ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԱՊՐԻԼԻ 23-Ի N 495-Լ ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. Էկոնոմիկայի նախարարություն
	17.06.2025թ.

	
	08/13681-2025

	«Հայաստանի Հանրապետության կառավարության 2025 թվականի ապրիլի 23-ի N 495-Լ որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ էկոնոմիկայի նախարարությունը առարկություններ և առաջարկություններ չունի։
	Ընդունվել է ի գիտություն։

	2. ՀՀ պետական եկամուտների կոմիտե
	23.06.2025թ.

	
	01/3-1/39554-2025

	Պետական եկամուտների կոմիտեն քննարկել է «Հայաստանի Հանրապետության կառավարության 2025 թվականի ապրիլի 23-ի N 495-Լ որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը և հայտնում ենք, որ նախագծի վերաբերյալ առաջարկություններ չկան։
	Ընդունվել է ի գիտություն։

	3. Քաղաքացիական ավիացիայի կոմիտե
	23.06.2025թ.

	
	1.1/6.2/2775-2025

	Ի պատասխան 2025 թվականի հունիսի 12-ի Ձեր թիվ ԱՍ//19996-2025 գրության՝ կապված «Հայաստանի Հանրապետության կառավարության 2025 թվականի ապրիլի 23-ի N 495-Լ որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի և վերջինիս ընդունման հիմնավորման վերաբերյալ դիրքորոշում ներկայացնելու հետ՝ հայտնում ենք, որ Քաղաքացիական ավիացիայի կոմիտեի իրավասությունների շրջանակում նկատառումներ չկան։
	Ընդունվել է ի գիտություն։

	4. ՀՀ ազգային անվտանգության ծառայություն
	25.06.2025թ.

	
	11/833

	«Հայաստանի Հանրապետության կառավարության 2025 թվականի ապրիլի 23-ի N 495-Լ որոշման մեջ լրացումներ և փոփոխություններ կատարելու մասին» Կառավարության որոշման նախագծի վերաբերյալ առաջարկություններ չկան։
	Ընդունվել է ի գիտություն։

	5. ՀՀ ֆինանսների նախարարություն
	27.06.2025թ.

	
	01/9-1/14297-2025

	Ձեր 12.06.2025թ. N ԱՍ//19996-2025 գրությամբ ներկայացված` «Հայաստանի Հանրապետության կառավարության 2025 թվականի ապրիլի 23-ի N 495-Լ որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ, որով առաջարկվում է օդային ճանապարհով ժամանող և «Զվարթնոց» օդանավակայանով ՀՀ մուտք գործող ուղևորների նկատմամբ ՀՀ-ում գտնվելու որոշակի ժամային պահանջների, ինչպես նաև շահառու ավիաընկերություններից լիազոր մարմնին տրամադրվող տեղեկատվության «Զվարթնոց» և «Շիրակ» օդանավակայանների կառավարչի կողմից ստուգման պահանջների սահմանում, շահառու ավիաընկերություններին ֆինանսական օժանդակություն տրամադրում այն օդային ուղևորների համար, որոնք «Զվարթնոց» օդանավակայանով նոր ուղղություններով ՀՀ մուտք գործելուց հետո որոշակի ժամանակ են անցկացնում Հայաստանում, հայտնում ենք հետևյալը.
Որոշման հավելված 1-ով հաստատված կարգի 6-րդ կետի 5-րդ ենթակետը առաջարկվում է շարադրվել նոր խմբագրությամբ, համաձայն որի ՀՀ մուտք գործած օդային ուղևորների վերաբերյալ տրամադրում է լիազոր մարմնին միայն այն օդային ուղևորների մասին տեղեկատվությունը, որոնք առնվազն 1 (մեկ) գիշերակաց անցկացրել են ՀՀ տարածքում հետևյալ օրինակով.
եթե օդային ուղևորը նոր ուղղությունից 2025 թվականի օգոստոսի 1-ին (անկախ ժամից) «Զվարթնոց» օդանավակայանում հատել է սահմանը և մուտք է գործել ՀՀ ու առնվազն 2025 թվականի օգոստոսի 1-ի 23:59 դրությամբ ելք չի գործել ՀՀ սահմանով, ապա այսպիսի ուղևորի համար ավիաընկերությունը ստանում է սույն կարգի պահանջներին համապատասխան ֆինանսական օժանդակություն:
Նշված սահմանումը ենթադրում է, որ տեղեկատվություն ներկայացվում է այն օդային ուղևորների մասին, որոնք առնվազն 1 (մեկ) գիշերակաց անցկացրել են ՀՀ տարածքում, իսկ օրինակով  նախատեսված է, որ օդային ուղևորը նոր ուղղությունից՝ անկախ ժամից մուտք է գործել ՀՀ և առնվազն նույն օրը ելք չի գործել 23:59-ի դրությամբ (ժամային սահմանափակում չի նախատեսվում, բացի նույն օրը ելք չլինելու պայմանից):
Նման պարագայում առաջարկում ենք սահմանել գիշերակաց հասկացությունը (օրինակ, այն կարող է սահմանվել որպես ՀՀ տարածքում գտնվելու առնվազն 24 ժամ ժամանակահատված), ինչպես նաև նշված ենթակետով սահմանվող՝ «Հայաստանի Հանրապետություն մուտք գործած» արտահայտությունը փոխարինել ««Զվարթնոց» օդանավակայանի տարածքից դուրս եկած և Հայաստան Հանրապետություն մուտք գործած» արտահայտությամբ:
	Չի ընդունվել
Քանի որ Որոշման նախագծի  4․1 կետով բացահայտվում է գիշերակաց անցկացնելու պահանջի պայմանները, ապա «գիշերակաց»-ի լրացուցիչ սահմանման անհրաժեշտությունը, մեր կարծիքով, բացակայում է։ 
Ինչը վերաբերում է առաջարկվող ««Զվարթնոց» օդանավակայանի տարածքից դուրս եկած և Հայաստան Հանրապետություն մուտք գործած» արտահայտության ավելացմանը հայտնում ենք, որ ծրագիրը կիրառվում է ոչ միայն «Զվարթնոց» դանավակայանի, այլ նաև Գյումրու «Շիրակ» օդանավակայանի նկատմամբ, իսկ օդանավակայանից «դուրս գալու» առաջարկվող պահանջը կիրառման և վերահսկողության առումով խնդրահարույց է, ինչպես նաև ներկայացված չեն «դուրս գալու» պահանջ սահմանելու հիմնավորումները։ Միաժամանակ հայտնում ենք, որ ուղևորները մուտք են գործում ՀՀ տարածք օդանավակայաններում տեղակայված սահմանային անցակետերով՝ Պետական սահմանը հատելուց հետո, որից հետո կարող են լքել օդանավակայանի տարածքը, այլ ոչ հակառակը։  

	6. Զվարթնոց Միջազգային օդանավակայան /«Արմենիա» միջազգային օդանավակայաններ» ՓԲԸ
	03.07.2025թ.

	
	480/ADM/25

	12․06․2025թ․ Ձեր թիվ ԱՍ//19996-2025 գրությամբ մեզ ուղարկված «ՀՀ կառավարության N 495-Լ որոշման Հավելված 1-ում լրացումներ և փոփոխություններ կատարելու մասին» որոշման նախագծի առնչությամբ տեղեկացնում ենք, որ մեր ընկերությունը չի կարող տեղեկատվություն տրամադրել «Զվարթնոց» օդանավակայանով Հայաստանի Հանրապետություն մուտք գործած օդային այն ուղևորների մասի, որոնք առնվազն 1 (մեկ) գիշերակաց անցկացրել են Հայաստանի Հանրապետության տարածքում, քանի որ մենք նման տեղեկություններ չենք տնօրինում։
Այդ տեղեկությունները մեր ընկերությանը չեն տրամադրվում և ընկերությունն էլ իր հերթին այդպիսի տեղեկությունների հավաքագրման ու կենտրոնացման գործունեություն չի իրականացնում։
	Ընդունվել է ի գիտություն։

	7. ՀՀ արդարադատության նախարարություն
	25.07.2025թ.

	
	//33196-2025

	ԿԱՐԾԻՔ
«Հայաստանի Հանրապետության Կառավարության 2025 թվականի ապրիլի 23-ի N 495-Լ որոշման մեջ լրացումներ և փոփոխություններ կատարելու մասին» Հայաստանի Հանրապետության Կառավարության որոշման նախագծի վերաբերյալ

«Հայաստանի Հանրապետության Կառավարության 2025 թվականի ապրիլի 23-ի N 495-Լ որոշման (այսուհետ՝ Որոշում) մեջ լրացումներ և փոփոխություններ կատարելու մասին» Հայաստանի Հանրապետության Կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը. 
1. Նախագծի հիմնավորման համաձայն՝ առաջարկվում է կիրառել առնվազն 1 (մեկ) գիշերակաց անցկացնելու պահանջ, որպեսզի այն ուղևորների համար, որոնք ժամանելուց հետո ամնիջապես լքում են Հայաստանի Հանրապետությունը, օգտագործելով «Զվարթնոց» օդանավակայանը որպես տարանցիկ կետ, շահառու ավիաընկերություններին ֆինանսկան օժանդակություն չտրամադրվի, քանի որ այդպիսի ուղևորների ազդեցությունը ՀՀ տնտեսության և զբոսաշրջության զարգացման վրա ավելի քիչ է, քան այն ուղևորներինը, որոնք որոշակի ժամանակ գտնվում են Հայաստանի Հանարապետության տարածքում, մինչդեռ՝ Նախագծի 1-ին կետի ա․և բ․ պարբերության համաձայն՝ Հայաստանի Հանրապետության սահմանը հատելուց հետո առնվազն 1 (մեկ) գիշերակաց Հայաստանի Հանրապետությունում անցկացնելու պահանջը նախատեսվում է միայն Երևանի «Զվարթնոց» օդանավակայան փոխադրված օդային ուղևորների համար։ Այս առումով գտնում ենք, որ լրացուցիչ հիմնավորման և պարզաբանման կարիք ունի վերոնշյալ պահանջը Գյումրու «Շիրակ» օդանավակայան փոխադրված ուղևորների վրա չտարածելու վերաբերյալ կարգավորումը։
2. Նախագծի 1-ին կետի «ե» պարբերության համաձայն՝ օդայավակայանի կառավարիչը 6-րդ կետի 4-րդ ենթակետով նախատեսված կարգով ստացված տեղեկատվությունը ուսումնասիրում է և 15 աշխատանքային օրվա ընթացքում տեղեկացնում է լիազոր մարմնին օդային ուղևորների տվյալ նոր ուղղությունից նշված օրը և նշված չվերթի համարով ժամանելու մասին կամ ներկայացնում է հիմնավոր առարկություն։ Այս առումով, հիմք ընդունելով իրավական որոշակիության սկզբունքը, գտնում ենք, որ անհրաժեշտ է նախագծի մեջ կատարել նշում այն մասին, թե ինչի դեմ է ներկայացվում առարկությունը և ինչ հիմքերով։ 
3. Միաժամանակ նախագծով սահմանվող՝ Հայաստանի Հանրապետության տարածքում 1 (մեկ) գիշերակաց անցկացնելը բացատրվում է հետևյալ կերպ․ «եթե օդային ուղևորը նոր ուղղությունից 2025 թվականի օգոստոսի 1-ին (անկախ ժամից) «Զվարթնոց» օդանավակայանում հատել է սահմանը և մուտք է գործել Հայաստան Հանարապետություն և առնվազն 2025 թվականի օգոստոսի 1-ի 23:59 դրությամբ ելք չի գործել Հայաստանի Հանրապետության սահմանով, ապա այսպիսի ուղևորի համար ավիաընկերությունը ստանում է սույն կարգի պահանջներին համապատասխան ֆինանսական օժանդակություն», մինչդեռ գտնում ենք, որ առնվազն 1 (մեկ) գիշերակաց անցկացնելու պահանջը խնդրահարույց է և չի կարող ըստ էության նախատեսվող կարգավորումը ծառայել բուն նպատակին՝ նկատի ունենալով, որ միգուցե օդային ուղևորը նոր ուղղությունից օդային սահմանը հատել է 2025 թվականի օգոստոսի 1-ին, ժամը 23։00-ին և մուտք է գործել Հայաստանի Հանրապետություն, սակայն Հայաստանի Հանրապետության սահմանով ելք է գործել 2025 թվականի օգոստոսի 2-ին, ժամը 02։00-ին։ Ստացվում է, որ ուղևորը Հայաստանի Հանրապետության տարածքում է գտնվել երեք ժամ, որպիսի պարագայում նման կարգավորում նախատեսելը չի բխում նախագծի նպատակից։ Այս առումով գտնում ենք, որ անհրաժեշտ է առնվազն 1 (մեկ) գիշերակաց անցկացնելու պահանջ սահմանելու փոխարեն սահմանել «առնվազն 24 ժամ» անցկացնելու պահանջ, որպիսի պարագայում նման կարգավորումն առավել կբխի նախագծի նպատակից։ 	
	      Բացի վերոգրյալը, հայտնում ենք, որ անհրաժեշտ է Նախագծում բացառել օրինակների տեսքով կարգավորումներ նախատեսելումը, այլ անհրաժեշտ է հստակ սահմանել և բացահայտել նախատեսվող հասկացությունների բովանդակությունը։
4. [bookmark: _GoBack]Միաժամանակ, հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները, որի համաձայն  «Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:», առաջարկում ենք Նախագծի դրույթների համարակալումը համապատասխանեցնել վերոնշյալ կարգավորմանը։
Միաժամանակ հայտնում ենք, որ նախագծում առկա են մի շարք ուղղագրական սխալներ, որոնք ունեն վերանայման կարիք։

Ընդունվել է մասամբ։
Նախագիծը լրամշակվել է՝ հանվել է օրինակի տեսքով կարգավորումը և հստակ սահմավել և բացահայտվել նախատեսվող հասկացության բովանդակությունը (Նախագծի 4.1-ին կետ), սակայն բովանդակային առումով գրեթե ամբողջությամբ պահպանվել է սահմանումը, այն հիմնավորմամբ, որ սույն կարգավորումից տարբերվող այլ կարգավորում սահմանելը, կարող է առաջացնել տեխնիկական և այլ բնույթի բարդություններ հաշվարկ կատարելու և ֆինանսական օժանդակություն տրամադրելու գործընթացում։

